
PARS TERKTIA, capUr LI . 253

doris , dulcissimus et lenissimus : per quam designata est

lucidissima et naturalis Dei puritas , quam omnibus com -

municare desiderat . Hæc arbor aperiebat se , et Dominus

intrans in eam , animam sibi tali unione copulavit , ut ibi

videretur impletum quod Psalmus dixit : Ego dixi : dii

estis . ( PSaIUM. LXXXI . . ) Sub arbore erant rosæ , violæ ,

flores crocei , et herba quæ dicitur benedicta ; et in his flori -

bus delectabatur Dominus , scilicet in charitate , in humilitate ,

in depressione et in gratiarum actione , et quod in omnibus

sibi accidentibus homo sæpe dicat : Sit nomen Domini bene -

dictum , et Deo gratias agat , et in omni tempore Dominum

benedicat -

CAPUT LI .

QUALITER SEH HoMO ANTE coNFESSIONEM DiscUTIAT .

vrE conſessionem denudare se homo debet per proprii

A status discussionem , sicut Christus se denudavit ante

flagellationem et crucem . Et quia Christus exspoliavit se ad

verbera , jure denudat se homo ad verba . Item ante con -

ſessionem oportet hominem contemplari animæ suæ faciem

in speculo virtutum Christi . In speculo itaque humilitatis

Christi , consideret homo diligenter humilitatem suam , si

in aliquo violaverit faciem suam superbia seu elevatione . In

speculo vero patientiæ Christi , probet homo patientiam

suam , si maculam ullam in se impatientiæ deprehendat . In

1. Ex vocibus verba et verberà quoad sonum hic inter se collatis

iterum colligitur ista primitus fuisse dicta atque scripta latine .

Arbor
puritatis .

In speculo 3
Christi

Maculas
suas durius
tergens plus

Iacerat
quam sanat .

speculo etiam obedientiæ Christi , attendat vultum suum , ne

culpam inobedientiæ in eo inveniat . In speculo vero Christi

amoris , probet quam amorosus sit ad majores , scilicetad præ -

latos , quam pacificus ad æquales , quam mansuetus ad mino -

res . Et siĩ quid in his vel similibus , in facie animæ suæ repre -

hensione dignum invenerit , studeat suaviter abstergere leni

panno humanitatis Christi , recolendo dulciter quod . Christus
est frater noster , qui ita pius est , utcum homo peccatum suum

agnoscit, ipse misericorditer ignoscat . Caveat ergo homo ne

acriter nimis maculas suas diluat , scilicet sine consideratione

bonitatis divinæ ; quia eas durius tergendo , plus laceraret

quam sanaret .

SCARUE

DE CASTITATE GLORIOSÆ MARIÆ VIRGINIS , ET QUALITER VESTIS

INNOCENTIÆE DEBEAT CUSTODIRI .

un audiret in prædicatione multum commendari beatæ

Virginis castitatem , orare cœpit ipsam virgineam

Matrem , ut sibi castitatem veram mentis et corporis obtine -

ret . Tunc videbatur sibi quod beata Virgo staret coram

Domino , trahens de Corde Domini candidam vestem , et sibi

daret : quam cum induere vellet , videbatur sibi caterva dæmo -

num a dextris et sinistris sibi stare , impediens ne illam ves -

tem indueret . Ipsa autem inclamans beatam Virginem orabat

ut se juvaret . Quæ statim opposuit se dæmonibus obum -

brans ei , et amplius non comparuerunt .

Illa vero induta veste orabat gloriosam Virginem , ut se doce -

ret qualiter hanc vestem impollutam servaret . Cui illa :

Cave ne quid effluat de oculis , de naribus , aut de ore cadat

